
Child Care Aware of Washington 
Waxay Hadda Bixisaa La-talinta 

Caafimaadka Xiska Caruurnimada 
Hore iyo Dhallaanka



Waa Maxay La-talinta Caafimaadka Xiska 
Caruurnimada Hore iyo Dhallaanka?
Caafimaadka xiska caruurnimada hore iyo dhallaanka waxaa mararka qaar 
loogu yeeraa caafimaadka shucuurta iyo bulshada. La-talinta Caafimaadka Xiska 
Caruurnimada Hore iyo Dhallaanka (IECMHC) waxay la shaqeysaa khibradleyda 
caafimaadka xiska oo ay la jiraan khibradleyda caruurnimada hore si ay:

• U xoojiyaan oo u taageeraan dadaallada qoysaska, adeeg-bixiyayaasha 
xannaanada caruurta iyo nidaamyada caruurnimada hore si kor loogu qaado 
bey’adda shucuurta iyo bulshada caruurta

• Uga hortagaan, u gartaan oo u yareeyaan saameeynta caqabadaha 
caafimaadka xiska ee caruurta iyo qoysaska

IECMHC waxay taageertaa wanaagsanaanta shucuurta iyo bulshada ee caruurta 
iyo daryeelayaasha waaweyn, waxay kobcisaa xiriirrada jawaabi-og, waxayna 
caawin kartaa aqoonsashada hore ee caqabadaha korriinka, dhaqanka, 
shucuurta iyo bulshada.



Maxay U Egtahay La-talinta Caafimaadka Xiska 
Caruurnimada Hore iyo Dhallaanka?
Adeegyadeena waxay ku saleysanyihiin xiriirrada. Waxay yihiin kuwo wada-
shaqeyn leh oo shaqsiyeysan si loo daboolo baahiyaha ilmaha, qoyska iyo adeeg-
bixiyaha oo ku baxa qaabab xushmad iyo jawaab leh.

Cilmi-baaris waxay muujineysaa IECMHC inay awoodo:

• Yareynta dhaqamada adag iyo ka-hortagga iskool ka-cayrinta

• Kor-u-qaadista bey’adda shucuurta iyo bulshada caafimaadka leh

• Xoojinta xiriirrada ka dhexeeya shaqaalaha, caruurta iyo qoysaska

• Yareynta kadeedka macalinka iyo yareynta tegista shaqaalaha



Dhaqdhaqaaqyada La-talinta Caafimaadka Xiska Caruurnimada Hore iyo 
Dhallaanka waxaa ka mid noqon kara:

• La-talin fakar leh oo lala sameeyo macalimiinta, maamulayaasha, shaqaalaha 
iyo qoysaska

• Taageeridda adeeg-bixiyayaasha iyo qoysaska xagga fahmidda iyo wax-ka-
qabadka dhaqamada adag ee caruurta

• Indha-indheynta fasalka, labadaba khadka iyo goobta sidii loogu baahdo

• Sameynta qorshooyin taageero shaqsi iyo xeelado waxtar leh si loo daboolo 
baahiyaha caruurta iyo qoysaska

• Ilo waxtar leh iyo gudbinno loogu talagalay caruurta, qoysaska iyo 
shaqaalaha

• Bixinta tababarro shaqaale, maamulayaal iyo tababarayaal oo ku saabsan 
mawduucyada sida Habdhaqanka La-ogyahay Dhaawaca, Fahmidda iyo 
Maareynta Dhaqanka Adag, Ka hortagga Iskool Ka-cayrinta iyo kuwo badan



La-talin loogu talagalay adeeg-bixiyeyaasha Daryeelka Ilmaha waxaa ku 
jiri kara:

• La-talinta Qoyska/Ilmaha – si iskaashi leh ula shaqeynta adeeg-bixiyayaasha 
iyo qoysaska si loo fahmo walaacyada oo loo sameeyo qorshooyin lagu 
daboolo baahiyaha qoyska iyo ilmaha

• La-talinta Fasalka – La shaqeynta daryeelayaasha, macalimiinta iyo 
tababarayaasha si wax looga qabto xaaladaha fasalka iyo kadeedyada 
saameeya xiriirrada u dhexeeya dadka waaweyn iyo caruurta

• La-talinta Barnaamijka – La tashiga agaasimayaasha, macalimiinta, 
tababarayaasha iyo dadka kale si loo taageero isbeddellada anfaca 
dhammaan caruurta, qoysaska iyo dadka waaweyn ee meelaha 
waxbarashada hore



Ka-qeybqaatayaasha Early Achievers 
waxay xaq u leeyihiin adeegyada La talinta 

Caafimaadka Xiska Caruurnimada Hore 
iyo Dhallaanka. Kala xiriir Tababarahaaga 

Early Achievers gudbin ku aadan 
la-taliyaha deegaankaaga.

W A S H I N G T O N
EARLY ACHIEVERS
PR EPARING CHILDREN FOR SUCCESS IN SCHOOL


